
 

 

 
 
 
Daim ntawv ntuav ntawm los ntawm Nroog Fresno Cov Thawj Coj Saib Xyuas Tsev Kawm 
ntawv-Ib Qhov Kev Nqua Hu hais txog ntawm Tub Ntxhais Kawm Ntawv Kev Ruaj Ntseg, 
Kev Kawm thiab Kev Xaus Rau Ntawm Tub Ntxhais Kawm Kev Tawm Hauv Tsev Kawm 
Ntawv Mus Koom Kev Tawm Tsam 
 
 
 
 
 
 
 
 
 
 
Lub 2 hlis tim 7, 2026 
 
Nyob Zoo Rau Cov Tub Ntxhais Kawm Ntawv, Cov Niam Txiv, thiab Cov Neeg Saib Xyuas, 
 
Cov thawj coj saib cov tsev kawm ntawv thoob plaws lub nroog Fresno, peb sib koom sau daim 
ntawv los hais txog qhov xwm txheej cov tub ntxhais kawm ntawv kev tawm hauv tsev kawm 
ntawv mus koom kev tawm tsam ua ntu zus los no kom zej tsoom nrog koom tes kom cov tub 
ntxhais kawm ntawv muaj kev ruaj ntseg thiab koom rau kev kawm txuas ntxiv mus thaum lub 
caij kawm ntawv. 
 
Peb hwm txog neeg Mes Kas txoj kev muaj cai hais lus thiab piav qhia yus txoj kev xav. Lub lis 
piam no, cov pawg tsev kawm ntawv  thoob plaws hauv peb lub nroog  tau pom cov tub ntxhais 
kawm ntawv tawm hauv tsev kawm ntawv lub caij kawm ntawv  yam tsis tau kev tso cai, yog ib 
qho kev txiav txim siab uas muaj feem cuam tsuam tsis zoo rau lawv kev ruaj ntseg thiab kev 
kawm. 
 
Peb xav siv lub hwv tsam no los qhia kom meej txog txoj cai tuaj kawm ntawv kom cov niam txiv 
thiab neeg saib xyuas nkag siab txog lawv cov hauv kev. Cov tub ntxhais kawm ntawv yuav tsum 
txhob tawm hauv chav kawm los yog tawm hauv tsev kawm ntawv lub caij kawm ntawv yog 
niam txiv thiab neeg saib xyuas tsis tuaj sau npe tawm raws li txoj cai. Xeev California txoj cai 
lees paub tub ntxhais kawm ntawv coj cai mus koom rau zej tsoom kev koom tes thiab tsuas 
yog tso cai rau lawv tsis tuaj kawm ntawv ib hnub rau ntawm ib xyoos twg rau tej yam no, muab 
sij hawm rau tsev neeg qhia rau tsev kawm ntawv ua ntej thiab ua raws txoj cai tuaj tos me 
nyuam. Peb hwm txog txoj cai ntawd kom thiaj muaj kev ruaj ntseg.  
 
Cov tub ntxhais kawm ntawv uas tawm hauv tsev kawm ntawv lub caij kawm ntawv yam tsis 
muaj neeg saib xyuas ces yuav muaj feem ua rau lawv tsis muaj kev ruaj ntseg los yog rau mob. 
Peb kuj tau hnov tias muaj ib co tub ntxhais kawm ntawv raug cov neeg laus hauv huab cua 



 

(online) uas tsis yog cov neeg hauv tsev kawm ntawv qhia kom lawv mus tsim cov kev tawm 
tsam, uas haj yam tsis muaj kev ruaj ntseg rau lawv.  
 
Tab sis, cov tsev kawm ntawv twb muaj chaw rau tub ntxhais kawm ntawv los mus piav qhia 
lawv txoj kev xav yam tsis muaj teeb meem rau lub sij hawm so thiab lub caj noj sus.  
 
Nco qab ntsoov hais tias, peb thov kom nej siv ob peb hnub so no los mus tham nrog nej cov 
me nyuam txog qhov tseem ceeb ntawm txoj kev kawm thiab nyob twj ywm hauv chav kawm 
thiab qhia rau lawv hais tias kev tawm hauv tsev kawm ntawv yuav tsis muaj kev rauj ntseg rau 
lawv. Nej txoj kev koom tes yog ib qho tseem ceeb rau kev pab peb kom cov tub ntxhais kawm 
muaj kev nyab xeeb thiab kev kawm ntawv tau zoo ntawm txhua tus tub ntxhais kawm ntawv.  
 
Peb thov ua tsaug rau peb cov tub ntxhais kawm ntawv txoj kev koom tes, peb cov tsev neeg 
txoj kev txhawb, thiab peb txoj kev cog lus los mus saib kom cov tsev kawm ntawv hauv lub 
Nrog Fresno muaj kev ruaj ntseg, hwm cov chaw kawm thiab kev piav qhia lawv txoj kev xav.  

